
TIBIKPIIRKAAN
(REFELEESIONN)

1 Tibor tee le Uwumbor nan tuk Yesu Kristo ke
u nan kpiir tuk waatutum. Ti ye tibor ti ga na

woween na la. Le Yesu nan tun waatuun ke u
buen waatutunn Jonn chee ki ti tuk u tibor nghaan.

2 Uwumbor ni Yesu Kristo aah tuk Jonn tibor ti, ki
mok u tiwan ni na, le u nmee ni momok kighar
ponn ni. 3 Unii u karn Uwumbor aabor timina
binib aanimbil ni na, Uwumbor aanyoor bi u pu.
Binib bi un ki ja taah len pu na, Uwumbor aany-
oor bi bi mu pu. Ba pu? buyoonn tibor tee ga nan
yana aa ki daa.

U doon Yesu aanib bi bi ntim mulole ni na
45 Min Jonn le nmee kigbhan kee ke m tii Yesu

aanib bi bi Asia aatim mulole ni na. Uwumbor u
nan bi, ki beenin bi, ki ga li bi n-yoonn mu kaa

kpandoon na, ni Waafuur mulole mu bi waaborjal
chee na, ni Yesu Kristo, na tinyoor ya ni pu, ki
tii nimi nsuudoon. Yesu Kristo len mbamon, ki
puen fikr nkun ni, ki ye dulnyaa wee ni aaborb
aayidaan.

U gee timi la, ki di waasin finn timi, ki nyan timi
titunwanbir ni, ki gaa timi lii, 6 ki a timi waanaan
ni aanib bi ye bitotoorb na, ke ti li tun lituln tii
Ute Uwumbor. Uma Yesu le ye uyimbidaan, ki
kpa mpoon momok n-yoonn mu kaa kpa ndoon na.
Amii.

7 Lik, u ga dii ntaalangbam ni ki dan. Binib
momok aanimbil ga kan u. Binib bi nan saa u na

mu ga kan u. U pu, le njinibol jimok bi dulnyaa wee
nina ga wii. Niye mbamon la. Amii.

8 Tidindaan Uwumbor, u yeh mpoon momok, ki
nan bi, ki beenin bi, ki ga li bi n-yoonn mu kaa

kpa ndoon na le len ke uma le ye Alfa ni Omega,*
mpiin nghaan ni ndoon nghaan.

Yesu aah kpiir ubaa mok Jonn pu na

9Min Jonn u ye nina aabo na, m ni nimi kpaan ki
ji falaa ni suklaa Yesu pu, ki ye waanaan ni aanib.
Uwumbor aabor ni Yesu aabonyaan tee pu, le bi
nan di mi kaan lidikl li bi yin 1i ke Patmos na pu.
10Tidindaan aakpaakool daal le Uwumbor Aafuur
Nyaan nan fir m pu. Le m nun nneel sakpiin len
mpuwob ke kakaan na, 11 ki bui mi ke, “Nmee saah
ga kan pu na kigbary ni, ki di kigbany ngbaan tun
Yesu aanib bi bi Asia aatim mulole ni na chee, bi
bi Efesus aatin ni, ni Simina aatin ni, ni Pegamum
aatin ni, ni Tiataira aatir ni, ni Sadis aatin ni, ni
Filadelfia aatiy ni, ni Laodisea aatir) ni na.”

12Le m fenn lik ke m bee udaan u len m chee
kina na. Maah fenn na, le m kan salmaa aawan

ni pu karyaa tiib tonni na tiwan nilole, 13 ni unii
u naahn Unibon Aabo na, bi bikaasisik ni, ki pee
libokul 1i pii utaafar na, ki buu salmaa aagbapa-
paln ubiy chee.t 14 Uyil ni waayikpir piin chain, ke
tikokonn na. Unimbil wiin ke mmii na. 15 Utaafar
mu wiin ke baah pur tikur ti mmii ni na aah wiin
pu na. Uneel mu fuuk ke bunyob sakpem aanyun
na. 16 Le u joo inmabi ilole unangii ni. Kijaak
aajuk ki ka nipepel momok yilee na mu bi umob

* 1:8 : Alfani Omega aatataa le ye mpiin ni ndoon. T 1:13 : Lik
Daniel 7.13; 10.5.

ni. Unimbil wob wiin chain, ke nwiin aah wiin
chain pu nwiin pu na. 17 Maah kan u na, le m
lir ghaan unimbiin ni ke maah kpo le na. Le u di
unangii paan m pu, ki bui mi ke, “Taa san ijjawaan.
Min le ye mpiin ngbaan ni ndoon nghaan. 18 Min
le ye umofadaan. M nan kpo, le ki fikr, ki ga li
bi n-yoonn mu kaa kpa ndoon na, ki joo nkun ni
kitekpiitin) aasaafii tiib. 19 Nima pu na, nmee saah
kan pu na, ki nmee naah bi pu dandana wee na,
ki nmee naah ga nan npa pu n-yoonn mu choo na
na. 20 Saah kan inmabi ilole i nnangii ni, ki kan
salmaa aawan ni pu karyaa tiib tonni na tiwan
nilole na, naatataa le ye ke inmabi ilole ngbaan si
maanib bibi ntim mulole ngbaan nina aatuuntiib
aasisilyaan. Karyaa tiib aah tonni tiwan ni pu,
aan ni ye nilole ngbaan mu si maanib bi bi ntim
mulole nghaan ni na aasisiiyaan.

2

Efesus aatin aanib aabor

1 “Nmee kigbay tii maanib bi bi Efesus aatin ni
na aatuun ke min Yesu u joo ifmabi ilole ngbaan
pnangii ni, ki chuun salmaa aawan ni pu karyaa
tiib topni na tiwan nilole na aakaasisik ni na le
len tibor timina: 2 M nyi naah tun lituln linimaln
pu na, ki nyi naah kpa limor pu na, ki nyi ke ni
yii bibiindam, ke ni lik binib bi ymanni ke bi ye
maakpambalb kaa ye na aabimbin aah bi pu na,
ki bee ke bi ye binmanmannim la. 3 Ni kpa limor la.
M pu, le ni ji falaa, kaa bakr. 4 To, m mu galn nimi;
ba pu? naa ki gee mi ke naah nan gee mi njan
pu na. > Teer man naah nan bi pu, kaa ki bi kina

dandana wee na, ki kpeln nimi aabimbin man, ki
ki li nani ke naah nan yani njan pu na. Ni yaa kaa
kpeln nimi aabimbin kan, m ga dan ni chee ki nan
chuu nyan nimi aakaryaa ngbaan, le naan ki li ye
maanib. 6 To, ni mu nan Nikolas aanib aah tun pu
na. Naah nan baatuln na, nima le an; m mu nan
baah tun puna.

7«U kpa litafal na kan, u nun Uwumbor Aafuur
Nyaan aah tuk maanib pu na.

“Unii umok nyar) na, m ga cha u moo limofal
aasubil ni bi Uwumbor do, aan bi yin nima chee

ke Paradais™ na.

Simina aatin aanib aabor

8 “Nmee kigbay tii maanib bi bi Simina aatiy
ni na aatuun ke min Yesu u ye mpiin ngbaan ni
ndoon ngbaan, ki nan kpo ki ki fikr na le len tibor
timina: 2 M nyi naah ji falaa sakpen pu na, ki
ye bigiim pu na; ni mu tee ye biwankpadam le
Uwumbor chee. M nyi binib bibaa aah sii nimi
pu na. Bi len ke bi ye Juu yaab, le kaa ye; bi
ye kinimbor) aanib la. 10 Ni ga ji falaa dandana
wee; ni mu taa san ijawaan man. Kinimbor ga
di ni ponn ni bibaa na kiyondiik ni, aan ni kan
ntox), le ni ga ji falaa iwiin kipiik. Nili dii maasan
mbamom ki nan saa nkundaal man. Le m ga nan
tii nimi lipal li ye limofal li kaa kpa ndoon na.

11 “U kpa litafal na kan, u nun Uwumbor Aafuur
Nyaan aah tuk maanib pu na.

“Unii umok nyar na aan kan lelee aakun.

Pegamum aatin aanib aabor

2:7 : Paradais aatataa le ye ke “isui i lu pisubil ni mo sakpen na
aasaak.”

12 “Nmee kigbany tii maanib bi bi Pegamum aatiy
ni na aatuun ke min Yesu u kpa kijaak aajuk ki ka
yipepel momok pilee na le len tibor timina: 13 M nyi
naah bi nin chee na, ke ni bi kitin ki ye kinimbor)
aatin na ponn ni la. Ni mu beenin si nchar ni la,
kaa yii mi. Buyoonn bi nan ku maaseeraadaan
bamonn Antipas nikaasisik ni, kinimbor) aah bi
nin chee na, naa nan yii mi. 14 To, m mu galn
nimi tibor tibaa pu. Ba pu? Ni ponn ni bibaa
joo Balaam aamokm; uma le nan mok Ubor Balak
waah ga ya pu ki toy) Israel yaab bi ti nymo libaawol
aanann, ki gor kidagook, aan Uwumbor daa bitafal
na. 15 Binib bibaa mu bi ni ponn ni, ki gani kina,
ki dii Nikolas aanib aamokm kina. 16 Nima pu na,
kpeln nimi aabimbin man. Ni yaa kaa kpeln nimi
aabimbin kan, m ga fuu ni mala, ki di kijaak aajuk
ki bi mmob ni na jan binib ngbaan.

17 “U kpa litafal na kan, u nun Uwumbor Aafuur
Nyaan aah tuk maanib pu na.

“Unii umok nyar na kan, m ga tii u tijikaar ti bor
aan bi yin ti ke manat na, ki ga tii u litakpapiln
li liyimbipoln ymee li pu na. Ubaa aan li nyi
liyimbipoln ngbaan; unii u gaa li na baanja le ga
li nyi.

Tiataira aatin aanib aabor

18 “Nmee kigbay tii maanib bi bi Tiataira aatin
ni na aatuun ke min Uwumbor Aajapoon u kpa
yinimbil i wiin ke mmii na, ni titaafar ti wiin ke
baah pur tikur ti mmii ni na aah wiin pu na le len

T 2:17 : Mana ye tijikaar ti Uwumbor nan tii Israel yaab buyoonn
binan binteersakpiin ni kaa kpa nibaa biji na. Lik Nnyam 16.33.

tibor timina: 1M nyi naah tun pu na, ki gee binib
pu na, ki gaa mi ki kii pu na, ki kpa limor pu na, ki
tun lituln dandana wee ki jer naah nan tun njan
puna. 20 To, m mu galn nimi; ba pu? ni ymin ki
lik Jesebel, upii ulen ke u ye Uwumbor aabonabpii
kaa ye na. U ymanni maatutum, ki tuk bi ke bi yaa
gor kidagook ki nman libaawol aanann kan, naa
bir. 21 M tii u nsan ke u kpeln waabimbin, u mu aa
ban u di cha kidagook aatuln. 22 U ni binib bi dii
ki gor kidagook na yaa kaa kpeln baabimbin ki di
cha waatuln kan, m ga cha bi ji falaa sakpen, 23 ki
ga ku waabim mu. Le maanib bi bi njipepel momok
na ga bee ke min le nyi bisui ni aah bi puna. M ga
til ni ponn ni unii momok waatuln aah reer pu na.

24-25 “Tp, nimi bibaa mu bi Tiataira aatin ni, kaa
dii Jesebel nghaan aamokm, kaa bae kinimbor)
aatuln li bi yin li ke ‘tibor ti nyoo na.” Nimi le m
len ke ni li joo naah kpa tibor ti na, ki nan saa
bundaln m ga fuu ni na. Maan bui nimi ke ni nja
tiwan nibaa ki kpee. 26 Binib bimok nyar ki tun
maatuln n-yoonn momok na, m ga tii bi tininkpir
bilijoo pinibol na, ke maah gaa Nte Uwumbor chee
tininkpir pu na. 27 Le bi ga li joo i mpoon pu, ki
ghaa wii i yak yak ke tiyakr aabuul na.¥ 28 M ga
tii bi linmabil naanyuun mu.

29 “U kpa litafal na kan, u nun Uwumbor Aafuur
Nyaan aah tuk maanib pu na.

3

Sadis aatin aanib aabor

I 2:27 : LikTlahn 2.8-9.

1 “Nmee kigbar tii maanib bi bi Sadis aatin) ni
na aatuun ke min u kpa Uwumbor Aafuur mulole
ki joo inmabi ilole nraal ni na le len tibor timina:
M nyi naah tun pu na, ki nyi ke ni naahn ke ni
kpa limofal le na, ki mu tee kpo. 2 Fiin man, ki
toor nimi aabimbin, ki dii Uwumbor mbamom ki
jer naah dii u pu dandana wee na; nimi aatuln aa
gbiin Uwumbor aanimbil. 3 Nima pu na, teer man
naah nan nun Uwumbor aabor ki gaa ti pu na. Ni
li keei ti man, ki kpeln nimi aabimbin. Ni yaa kaa
finn ngeen pu kan, m ga dan ni chee ke unaayuk
aah ga dan pu na. Naan li nyi buyoonn m ga dan
ni chee na. 4 To, ni ponn ni bibaa bi Sadis aatiy
ponn ni, kaa tun titunwanbir. Bima le ga chuun
m chee paacham, ki pee njibokupiin; ba pu? bieer
kina. 3 Unii umok nyarn na, m ga peen u libokupiln.
Maan chuu ber waayimbil limofal aagbarn ni. M ga
len ke u ye maanii, Nte Uwumbor ni waatuuntiib
aanimbiin ni.

6 “U kpa litafal na kan, u nun Uwumbor Aafuur
Nyaan aah tuk maanib pu na.

Filadelfia aatin aanib aabor

7“Nmee kighar tii maanib bi bi Filadelfia aatiy
ni na aatuun, ke min Yesu u ye chain, ki ye
mbamon, ki kpa Ubor David aasaafii na, yaa piir
mbisamob kan, ubaa aan ymaa piin mu; m yaa piin
mu mu kan, ubaa aan nmaa piir mu, & min le len
tibor timina: M nyi naah tun pu na. M bee ke ni
kpa mpoon siib. Nijoo maabor, kaa yii maayimbil.
M piir mbisamob tii nimi, le ubaa aan ymaa piin
mu. M ga cha kinimbor) aanib bi mon nnyamon
ke bi ye maanib, kaa ye na, dan ni chee ki nan

gbaan Kitiy) ninimbiin ni, ki bee ke m gee nimi la.
10 Ni kii maabor, ki kpa limor. Nima pu na, m mu
ga li lik nimi, ki nyan nimi falaa u ga pii dulnyaa
aanib momok Ki tor) bi na ni. 11 M ga gir ni mala.
Ni li beenin dii maasan mbamom ke naah dii pu
dandana wee na, ubaa taa lery nimi aapiin nsan ni.
12Unii umok nyan na, m ga naujatolk Maawumbor
Aadichal ni, le u ga li bi nima n-yoonn mu kaa
kpa ndoon na. M ga ymee Maawumbor aayimbil,
ni waatin ki ye Jerusalem poon ki ga nyan ni u
chee paacham na aayimbil u pu. M ga ki nmee
maayimbipoln mu u pu.

13 «U kpa litafal na kan, u nun Uwumbor Aafuur
Nyaan aah tuk maanib pu na.

Laodisea aatin aanib aabor

14 “Nmee kigbary tii maanib bi bi Laodisea aatiy
ni na aatuun ke min Yesu u ye mbamon, ki len
ibamon, ki ye Uwumbor aah nan naan tiwan ni
momok na aayidaan na, le len tibor timina: 15 M
nyi naah tun pu na; naa soon kaa ton mu; m ba
ga li gee ke ni li soon, bee ni li ton. 16 Ni bi ke
kinyubobook ki kaa ton kaa soon mu na la; nima
pu le m ga tii nimi mmob ni lii. 17 Ni len ke ni
ye biwankpadam ki kan liwangol kaa lann nibaa,
kaa tee nyi ke ni kpa kinimbaak, ki ye bigiim, ki
ye bijoom, ki si ninmeen la. 18 Nima pu na, m sur
nimi ke ni daa m chee salmaa u bi di pu mmii ni
aanunachainna, aankisilli ye hiwankpadam; ki
daa m chee tiwanpeenkaan ni piin na ki di peen,
aan binib taa ki kan naah si ninymeen pu na; ki daa
m chee linimbil aanyok ki di mee ninimbil aan ki
likr. 19 Maah gee binib bimok na, m sur bi ki dar

bitafal. Nima pu na, cha ninimbil li man aan ni
kpeln nimi aabimbin man. 20 Li pel man, m si
mbisamob chee ki kpaar jaaler). Unii umok nun
maaneel Ki piir tii mi na, m ga koo niu chee, kinan
ji u chee tijikaar, u mu ga ji m chee. 21 Unii umok
nyarn na, m ga cha u kal m chee maaborjal pu, ke
m mu aah nan nyar pu ki kal Nte Uwumbor chee
waaborjal pu pu na.

22« kpa litafal na kan, u nun Uwumbor Aafuur
Nyaan aah tuk maanib puna.”

4

Paacham yaab aah dooni Uwumbor pu na

1 Waah len ti doo na, le m kan Uwumbor do
aabisamob piir. Le nneel mu naahn kakaan ki
len m chee njan na le len ke, “Dan paacham do,
le m ga mok si budabu ga sil na n-yoonn mue
aapuwob na.” 2 Libuul ngbaan ni le Uwumbor
Aafuur Nyaan yoor mi buen paacham. Le m ti kan
liborjal si Uwumbor do; ubaa mu ka li pu. 3 U ka
li pu na wiin chain ki piin, ki man. Waakpimanja
u ye likal na mu lur goln liborjal ngbaan. 4 Le
pijal moninko ni ninaa mu si gob liborjal ngbaan.
Bininkpiib moninko ni binaa mu ka pijal nghaan
pu, ki pee tiwanpiln, ki chik salmaa aayikpupur.
> Liborjal ngbaan chee moor lak lak ke utaal aah
moor pu na, kifuuk mu faa ke utaal aah tar pu na.
Karyaa bilole mu wiin liborjal ngbaan aanimbiin
ni, ki ye Uwumbor Aafuur mulole la. 6 Liborjal
aanimbiin ni wob naahn nnyusakpem, ki wiin
chain ke kinimbilik aah wiin pu na.

Le tiwanfuurkaan ninaa mu si gob liborjal ng-
baan. Tiwanfuurkaan ngbaan aanimbiin ni, ni
nipuwob mu nan ye njinimbil ymeen la. 7 Le nibaa
naahn uchinn, nibaa mu naahn unaajabo, nibaa
mu aanimbil wob naahn unii la, nibaa mu naahn
liborwiin 1i laani na. 8 Ni momok nan kpa ifeen
iloloob, ki mu nan kpa pinimbil tiwon momok pu.
Nwiin pu ni kinyeek momok, naa fuur; n-yoonn
momok ni len ke,

“Chain, chain, Tidindaan Uwumbor u yeh mpoon
momok na ye chain la.
U nan bi, ki beenin bi,
ki ga li bi n-yoonn mu kaa kpa ndoon na.”

9 Tiwanfuurkaan ninaa ngbaan le len kina, ki
di mpakm, ni lisil, ni idoon tii Uwumbor u ka
liborjal pu, ki ga li bi n-yoonn mu kaa kpa ndoon
na. 10 Tiwanfuurkaan ngbaan aah len kina na,
le bininkpiib moninko ni binaa ngbaan gbaan
Uwumbor u ka liborjal pu ki ga li bi n-yoonn mu
kaa kpa ndoon na aanimbiin ni, ki doon u, ki di
baasalmaa aayikpupur bil waaborjal taab, ki len
ke,

11 “Tidindaan Uwumbor, si le neer ke ti pak si, ki
nyur si,
ki neer aa li kpa mpoon;
ba pu? sile naan tiwan momok.
Saageehn pu le aa nan naan tiwan momok.
Saageehn pu le ni momok bi.”

)
Kigban ni Upihbo na
1 Le m kan Uwumbor u ka liborjal pu na fub
kigbhar unangii ni. Kighban ngbaan nan kpa nnymeen

ipepel momok, ki dab imoghin nfum mulole. 2Le
m nyun Uwumbor aatuun mpoondaan len mpoon pu
ke, “Nma neer u dabr kigbarn ngbaan ki kpar ki?”
3 Le baa kan unii ubaa paacham, bee Kitin, bee
kitin aataab, u ga nmaa kpar kigharn ngbaan ki lik
ki ponn ni na. 4Baah kaa kan unii u neer u kpar
kigban ngbaan ki lik ki ponn ni na, nima pu le m
wii pam. 5 Le bininkpiib na ponn ni ubaa bui mi
ke, “Taa ki wil. Lik, Yesuu poo ke uchinn, kiye Juda
aanibol ni aanii ubaa, ki ye Ubor David aayaabil
na le nyar, ki ga nmaa dabr kigbhay ki bi dab ki
nfum mulole na, ki kpar ki.”

6 Le m kan Upihbo si liborjal, ni tiwanfuurkaan
ninaa, ni bininkpiib na aakaasisik ni. Upihbo
nghaan kpa libuel uneen ni ke baah kor u le na,
ki kpa iyiin ilole ni yinimbil yilole i ye Uwumbor
Aafuur mulole mu Uwumbor tun ni mu yipepel
momok dulnyaa wee ni na. 7 Le Upihbo ngbhaan
buen Uwumbor u ka liborjal pu na chee, ki ti gaa
kighan) ngbaan upangii ni. 8 Waah gaa kigbarg
na, le tiwanfuurkaan ninaa ngbaan, ni bininkpiib
moninko ni binaa nghaan, nan ghaan unimbiin
ni. Bi momok ghaa tibar, ki joo salmaa aasambil
i gbii tulalee aayon na. Tulalee aayon nghaan si
Uwumbor aanib aameel aasisiiyaan. 9 Le bi gaa
ilahnpoon ki tii Upihbo ngbaan ke,

“Si le neer aa gaa kigban ngbaan ki dabr ki;
ba pu? aa nan kpo ki di saasin daa binib tii
Uwumbor;
binib ngbaan nyan pitimbol
momok aanib bi bi dulnyaa wee ni,
ki len iliin imok bi dulnyaa wee nina,
10 Aa na bi saanaan ni aanib bi ye bitotoorb na,

bi ti tun lituln tii timi Aawumbor,

le bi ga li joo dulnyaa momok.”

11 Le m lik ki kan Uwumbor aatuuntiib yichur
pichur, kaa ti nyi baakahm. Bi si gob Uwumbor
aaborjal, ni tiwanfuurkaan, ni bininkpiib ngbaan.
12Le m nyun bi momok len mpoon pu ke,

“Upihbo u bi nan kor u na le neer u kan yiko, ni

liwankpal,
ni nlan, ni mpoon, ni nnyur), ni mpakm, ni
idoon.”

13 Le m nyun binib bi bi paacham na, ni binib bi bi

kitin) na, ni binib bi bi kitiy) aataab na, ni tiwan

nimok bi nnyusakpem ni na, ni Uwumbor aah
naan tiwan nimok na momsok len ke,

“Uwumbor u ka liborjal pu na, ni Upihbo ngbaan
le yeh mpakm, ni lisil, ni nnyur), ni mpoon,
n-yoonn mu kaa kpa ndoon na.”

14 Le tiwanfuurkaan ninaa ngbaan kii ke “Amii.”

Bininkpiib ngbaan mu nan ghaan Uwumbor ni

Upihbo ngbaan aanimbiin ni ki doon bi.

6
Nidab na

1M kan Upihbo ngbaan chuu dabr kigbar ki bi
nan dab ki nfum mulole pu na nibaa. Le m npun
tiwanfuurkaan ninaa ngbaan ponn ni nibaa len
ke utaal aah tar pu na ke, “Dan.” 2 Le m lik ki kan
utapiin. Unii u dik u pu na joo butom. Le bi tii u
linyar) aayikpupuk u di chin. Le u buen u ti nyar
binib, ki sil ti nyar) bi.

3 Le Upihbo ngbaan nan ki chuu dabr kigbary
nghaan aadam leler. Le m nun tiwanfuurkaan
leler len ke, “Dan.” 4 Le utaman mu fuu ni. Bi nan

tii unii u dik utaman ngbaan pu na kijaak aajuk
sakpern, le Uwumbor tii u mpoon ke u cha dulnyaa
aanib to butob ki ku tob.

5Le Upihbo ngbaan ki chuu dabr ndam tatar. Le
m rjun tiwanfuurkaan tatar len ke, “Dan.” Le m lik
ki kan utanbon. Unii u dik utanbon nghaan pu na
nan joo tiwan ni bi joo yanni tijikaar na unaal ni.
6Le m yun nneel len tiwanfuurkaan ninaa ngbaan
aakaasisik ni ke, “Tijikaar taa li wiir, taadaak li poo.
To, taa bii nkpan ni pisubil aawanyukaan.”

7 Le Upihbo ngbaan ki chuu dabr ndam nanar.
Le m pun tiwanfuurkaan nanar aaneel len ke,
“Dan.” & Le m lik ki kan utanyonyon. Unii u
dik u pu na aayimbil ye Nkun. U bi yin u ke
Kitekpiitiy) na mu dii u. Le Uwumbor tii bi mpoon
ke bi di kijaak aajum, ni nkon, ni iween, ni ipeel
ku dulnyaa aanib lipepel nanar wob.

9 Le Upihbo ngbaan ki chuu dabr ndam
nmunmur. Le m kan binib aawiin kitork aabimbiln
taab, Uwumbor do. Bi ye binib bi bi nan ku bi na.

Bi nan mooni Uwumbor aabor ki tuk binib Yesu
aabonyaan. Nima le cha bi ku bi. 10 Le binib

ngbaan aawiin teen mpoon pu ke, “Tidindaan u
ye chain ki ye mbamon na, ni ga yunn ki ti saa
kinye pu aan aa ga ji dulnyaa aanib bi ku timi
na aabor ki daa bitafal?” 11 Le Uwumbor peen bi
momok tikparpipiin, ki bui bi ke u siin ke binib
ku bitutuneen aatotiib bi momok dii Yesu na, ke
baah nan ku bi pu na. Bi laa fuur siib ki nan saa
n-yoonn ngbaan.

12Le m kan Upihbo ngbaan ki chuu dabr ndam
loloob. Le kitiy) deyy sakpen. Le nwiin boln ke
likekeboln na. Le uymal mann ke nsin na. 13Ipmabi

nyan ni paacham ki lir kitiyy ke kibury aah ker
pisubil yi kaa puir na lir pu na. 14 Kitaapaak kpab
ki buen ke baah kpai kikapeek pu na. Le yijoo ni
pidik momok fii foor. 15 Le dulnyaa aayidam, ni
biborb, ni butob aajab aayidam, ni biwankpadam,
ni bipoondam, ni binaagbiib momok, ni bimalb
momok bor titakpalunn ni, ni yitakpasakpiin taab
nijoo paab, 16 ki bui pijoo ni yitakpal ke, “Lir ti pu,
ki biin ti pu, aan Uwumbor u ka liborjal pu na taa
li waa timi, Upihbo nghaan mu aarnuul taa pii timi;
17ba pu? baanuul aawiin sakpiin daal fuu ni a.
Nma ga 1ymaa sil?”

7

Israel aanib nichur nkub niimonko ilee ni ninaa na

1 Nimina aapuwob le m kan Uwumbor aatu-
untiib binaa si dulnyaa aapepel momok 1jinaa, ki
kiir libuln ke li taa ki daa kitiy) ni, ki taa daa
nnyusakpem ni, ki taa daa isui ni. 2 Le m kan
Uwumbor aatuun uken nyan ni liwipuul wob ki
dan paacham, kijoo ni Uwumbor u ye limofal daan
na aadaan, ki nan teen mpoon pu, ki tuk Uwumbor
aatuuntiib binaa bi Uwumbor tii bi mpoon ke bi
bii kiti) ni nnyusakpem na ke, 3 “Ni taa bii Kitiy,
bee nnyusakpem, bee isui ki li kii buyoonn ti ga
nan daan timi Aawumbor aatutum aayigbeer pu
na.” 4Le m nyun baah daan binib bi na aakahm. Bi
nan ye binib yichur nkub ni imonko ilee ni njinaa, ki
nyan ni Israel aanibol momok ni. 3-8 Binan daan bi
kina la:

Juda aanibol aanib yichur kipiik ni nilee,

Rubenn aanibol aanib pichur Kkipiik ni yilee,

Gad aanibol aanib nichur Kipiik ni pilee,

Aser aanibol aanib nichur kipiik ni pilee,
Naftali aanibol aanib pichur kipiik ni gilee,
Manase aanibol aanib yichur kipiik ni pilee,
Simeonn aanibol aanib yichur kipiik ni pilee,
Liifai aanibol aanib yichur kipiik ni pilee,
Isakar aanibol aanib yichur kipiik ni pilee,
Sebulunn aanibol aanib yichur Kipiik ni yilee,
Josef aanibol aanib yichur Kipiik ni yilee,
Benjaminn aanibol aanib yjichur kipiik ni pilee.

Kinipaak sakpen

9 Nimina aapuwob le m kan kinipaak sakper.
Ubaa aa ti kinyi baakahm. Binyan pitimbol momok
aanib bi bi dulnyaa wee ni ki len iliin imok bi dul-
nyaa wee ni na, ki si Uwumbor aaborjal ni Upihbo
nghaan aanimbiin ni, ki pee tikparpipiin, ki njub
tibokpafar binaal ni, 10ki teen mpoon pu ke, “Timi
Aawumbor u ka liborjal pu na, ni Upihbo ngbaan
le nan gaa timi lii.” 11 Le Uwumbor aatuuntiib
momok si gob Uwumbor aaborjal, ni bininkpiib,
ni tiwanfuurkaan ninaa nghaan. Le Uwumbor
aatuuntiib doon pichichik ki di binimbil kpaa kitiy
Uwumbor aaborjal taab ki dooni u, 12 ki len ke,
“Niye mbamon, timi Aawumbor le yeh mpakm, ni
nnyur), ni nlan, ni idoon, ni lisil, ni yiko, ni mpoon
n-yoonn mu kaa kpa ndoon na. Amii.”

13 Le bininkpiib na ponn ni ubaa baa mi ke,
“Binib bi pee tikparpipiin na, bi ye ba aanib? Bi
nyan ni la chee?”

141e m bui u ke, “Maaninkpel, sile nyi.”

Le ubui mi ke, “Bi ye binib bi nyan falaa sakpiin
ni, ki finn baakpar Upihbo ngbaan aasin ni aan

ti na ti tipipinn na. 15 Nima le cha bi si Uwumbor
aaborjal taab. Bi bi waadichal ni, nwiin pu ni
kinyeek, ki tun lituln tii u. Uwumbor u ka liborjal
ngbaan pu na gali bi bi chee, ki biin bi pu. 16 Nkon
aan ki chuu bi, nnyunyuu mu aan ki chuu bi,
nwiin mu aan ki see bi, ntoton mu aan ki njun
bi; 17 ba pu? Upihbo u bi Uwumbor aaborjal
aakaasisik nina le ga kpiin bi, ki ga mok bi uyayak
aanyun mu ga tii bi limofal na chee. Uwumbor ga
per binimbil tinyunyunn momok.”

8

Nidab nilole na
1Le Upihbo ngbaan chuu dabr ndam lolole. Le
Uwumbor do nmin chii chii ki yunn siib. 2 Le m

kan Uwumbor aatuuntiib bilole bi si Uwumbor
aanimbiin ni na. Le bi tii bi kakaan tiib bilole.

3 Le Uwumbor aatuun uken dan nan sil kitork
aabimbiln chee, ki nub salmaa aasambil li bi joo

tulalee aayon pani li ponn ni na. Le bi tii u
tulalee aayon sakpen u di kpee Uwumbor aanib
momok aameel pu, ki di na salmaa aabimbiln li
bi Uwumbor aaborjal aanimbiin ni na paab, ki di
tii Uwumbor. 4 Le tulalee aayon ngbaan aabaan,
ni Uwumbor aanib aameel nyan Uwumbor aatuun
nghaan aarnaal ni, ki fii paacham Uwumbor aanim-
biin ni. 5 Le Uwumbor aatuun nghbaan moo mmii
mu bi kitork aabimbiln paab na gbiin tulalee
aayon aasambil ngbaan, le ki di mee yaa dulnyaa
wee ponn ni. Le kifuuk faa, le utaal tar ki moor, le
kitir) den.

Kakaan tiib



TIBOKPIIRKAAN 8:6 xXvii TIBOKPIIRKAAN 9:1

6 Le Uwumbor aatuuntiib bilole bi nub kakaan
tiib bilole na gor ke bi pii.

7Le Uwumbor aatuun njan yoo pii waakakaan.
Waah pii waakakaan na, le pitaatakpabil, ni mmii,
ni nsin nmal tob ponn ni, ki nyan paacham ki lir
ni kitin. Le mmii gaa Kitin ligetatar, ni isui mu
ligetatar, ni timosonn momok.

8 Le Uwumbor aatuun leler mu pii waakakaan.
Le bi di tiwan ni naahn lijool li gaal mmii na
mee lii nnyusakpem ponn ni. Le nnyun nghaan
ligetatar kpaln nsin. ° Le tiwan nimok bi nnyun
ligetatar ngbaan ponn ni na kpo. Iyjoi ligetatar mu
bii a.

10Le Uwumbor aatuun tatar mu pii waakakaan.
Le linmabisakpeln li gaal mmii ke limofifil na nyan
nipaacham ki lir imoo ligetatar ponn ni, ni inyun-
bunligetatar ponn ni. 11 Ligymabil ngbaan aayimbil
le ye ke “Ni To.” Le laah lir nnyun ni na mu
aagetatar kpaln nnyun mu to na. Le binib pam
kpo nnyun ngbaan pu; ba pu? mu to la.

12 Le Uwumbor aatuun nanar mu pii
waakakaan. Le nwiin ligetatar chuu gii ki boln.
Unmal ligetatar, ni inmabi ligetatar mu chuu gii ki
boln. Le nwiin ligetatar aa wiin. Kinyeek ligetatar
mu aa wiin.

13 Le m kan liborwiin laani paacham, ki gun li
teen mpoon pu ke, “Uwumbor aatuuntiib bitaa bi
gur kaa kee pii baakakaan na yaa pii kan, tibobir
sakpenn ga lir dulnyaa aanib pu.”

9

1 Le Uwumbor aatuun pmunymur mu pii
waakakaan. Le m kan linmabil li nyan ni paacham

ki lir ni kitiy) na. Le bi tii li libuul li nyoo kaa
kpa limok na aasaafii. 2 Le li chuu lakr libuul
ngbaan aajaaley). Le ingmanyuu nyan li ponn ni ki
fil paacham, ki naahn mmii mu gaal sakpen na
aanmanyuu, ki boln nwiin timm. 3 Le itoon nyan
ni ingmanyuu nghaan ponn ni, ki yaa gaa dulnyaa
ni. Le Uwumbeor tii i mpoon Ke i li junni binib ke
inyoohn aah junni binib pu na, 41e ki tuk i ke
1 taa nmo timoor, ki taa nmo tijikaar, ki taa nmo
isui, i li junni binib bi kaa kpa Uwumbor aadaan
biyigheer pu na; 51i taa ku binib ngbaan, i mok
bi falaa ki ti saa igmal inmu. Falaa ngbaan wu ke
unyoohn aah juu unii kan, ni wu pu na. ¢ N-yoonn
ngbaan, binib ga li ban nkun ke mu ku bi, kaan
kan mu. Nkun ga san cha bi.

7Itoon ngbaan naahn itaan i gor ke i to butob
na. Tiwan ni naahn salmaa aayikpupur na nan
bi iyil pu. Inimbil wob naahn binib aanimbil wob
la. 8 Yaayikpir mu ti ki naahn bipiib aayikpir
la. Yaanyin mu naahn ichinn aanyin la. 9 Tiwan
nibaa bii ibiny pu ki naahn tikur la. Yaafeen kpa

kifuuk ke itaan ni toroku i san cha i ti to butob
na aah kpa kifuuk pu na. 10 Yaajuu mu naahn

inyoohn aajuu la. Inyoohnpiin bi yaajuu pu, ki
kpa mpoon ke i mok binib falaa ki ti saa inmal inmu.
11 Libuul li kaa kpa limok na aatuun le ye yaabor.
Hiibru™ aaliin ponn ni, bi yin u ke Abadonn. Griik
aaliin ponn ni, bi yin u ke Apolionn. Naatataa le
ye ke “U kulni binib na.”

12Njan aabobir ma jer a. Tibobir tilee mu choo.

* 9:11 : Hiibru aaliin ye Juu yaab aaliin la.

13 Le Uwumbor aatuun loloob mu pii
waakakaan. Le m pyun nneel nyan ni salmaa
aabimbiln li bi Uwumbor aanimbiin ni na aamoju
pinaa chee. 14 Le nneel ngbaan tuk Uwumbor
aatuun loloob u joo kakaan na ke, “Chuu ghiln
Uwumbor aatuuntiib binaa bi bi limoosakpeln li
biyin li ke Yufrates na chee lii.” 15 Le u chuu ghiln
Uwumbor aatuuntiib binaa ngbaan lii. Uwumbor
le gor bi, ki siin bi libiln, ni ungmal, ni nwiin, ni
kikurk ki bi ga di ku binib ligetatar na. 16 Bi nan
kpa butob aajab bi dik itaan pu na. Le m nun
baakahm aah ye pu na. Bi nan ye butob aajab
yichur yichur ikui ilee. 17 Tidar ponn ni le m nan
kan itaan ngbaan ni binib bi dik i pu na. Tikur
aawan nibaa bii bibiyy pu ki man ke mmii na, ki
bon ke nsiin na, ki man ke chirbil na. Itaan ngbaan
aayil naahn ichinn aayil la. Mmii, ni inymanyuu,
ni chirbil nyan ni imoi ni. 18 Tiwan nitaa nghaan,
mmii, ni ifmanyuu, ni chirbil ni nan nyan ni itaan
nghaan aamoi ni nale kulinigetekr tatar; 19ba pu?
itaan ngbaan aapoon le bi yaamoi ni, ni yaajuu ni.
Yaajuu ngbaan naahn iwaa le ki kpa piyil ki mok
binib falaa.

20 Binib bi gur kaa kpo iween nghaan pu na aa
kpeln baabimbin, kaa di cha baah nani jiwaa nji na.
Bibeenin dooni tininkpiwanbir, ni fjiwaa iji bi nan
di salmaa, ni tikunabr, ni tikur, ni nitakpal, ni ido
naan 1ji na, yjiwaa 1ji kaa waa, ki mu aa njyun tibor, ki
mu aa nmaa chuun na. 21 Binib nghaan beenin ku
binib, ki ji inyok, ki gor kidagook, ki su kinaayuk,
kaa kpeln baabimbin.

10

Uwumbor aatuun ni kigban waatiir na

1Le m kan Uwumbor aatuun mpoondaan uken
nyan ni paacham. U pee kitaalangbar, le waakpi-
manja mu lur goln uyil. Unimbil wob naahn nwiin
la. Utaa mu naahn kimiigaak. 2 U joo kigharg
waatiir ki kpar na unaal ni. Le u di utaagiil taa
nnyusakpem pu, le ki di utaagal mu taa kitiy pu,
31le ki teen mpoon pu ke uchinn aah tar pu na.
Waah teen kina na, le utaal mu teen nfum mulole.
4Utaal aah teen nfum mulole na, le m ban m ymee
waah len pu na kigban ni. Le m nun nneel len
Uwumbor do ke, “Taa nmee utaal aah len tibor ti
na, ki taa kpiir ti.”

5 Uwumbor aatuun u m kan u si nnyusakpem,
ni kitin) pu na le yoor unangii paacham 6 ki puu
Uwumbor u bi n-yoonn mu kaa kpa ndoon na,
ki nan naan paacham ni tiwan nimok bi ni ponn
ni na, ni Kitiy) ni tiwan nimok bi Kitiyy pu na, ni
nnyusakpem, ni tiwan nimok bi mu ponn ni na,
ke Uwumbor aan ki taan. 7 Buyoonn Uwumbor
aatuun lolole ga pii waakakaan na, n-yoonn ng-
baan le Uwumbor ga tun waatunyaan li bor na ki
doo, waah nan tuk waabonabr bi ye waatutum na
ke u ga tun pu na.

8 Nneel mu m nyun paacham na ki len m chee
ki bui mi ke m li cha ti gaa kigbar ki kpar ki bi
Uwumbor aatuun u si nnyusakpem, ni Kkitir) pu na
aanaal ni na.

9Le m buen Uwumbor aatuun nghaan chee, le ki
ti bui u ke u tii mi kigbar) waatiir ngbaan. Le u bui

mi ke, “Gaa ki ymo. Ni ga li mo aamob ni ke tisiir na
la, ki tee ga li to aaponn ni.”

10 Le m gaa kighar waatiir ngbaan unaal ni, ki
I)man ki. Maah nman ki na, le ni mo mmob ni ke
tisiir na. Le maah di nab na, ni to mponn ni. 11 Le
bibui mi, “See aa ki tuk nitimbol momok aanib bi bi
dulnyaa wee ni ki len iliin imok bi dulnyaa wee ni
na, ni baaborb, tibor ti ga na bi n-yoonn mu choo
na.”

11

Seeraadam bilee na

11e bi tii mi tiwanankaan ni naahn lidabil na, le
nneel bui ke, “Li cha ti yar) Uwumbor Aadiik, ni
kitork aabimbiln, ki lik naafofok, ki kahn binib bi
dooni Uwumbor nima chee na. 2 Taa nar) kikaak-
paak ki bi lipaal na aafofok; ba pu? Uwumbor di
kikaakpaak ngbaan tii binib bi kaa ye Juu yaab
na la. Le bi ga bii Uwumbor aatinyaan ki ti saa
inmalimonko ilee niilee. 3Le m ga tun ni maaseer-
aadam bilee bi nan moon Uwumbor aabor ki ti saa
iwiin lichur ni ikui ilee ni imonko itaa, ki ga li pee
tiwanpeenkaan ni saak kuub na.”

4Biseeraadam bilee ngbaan ye nkpan aasui ilee
ni karyaa tiib aah tonni tiwan ni pu na bilee bi si
dulnyaa Aadindaan aanimbiin ni na. > Unii ubaa
yaa ban u na bi nibaa kan, mmii ga nyan bimoi
ni ki ku baadim. Unii ubaa yaa ban u na bi nibaa
kan, see bi ku u kina. 6 Biseeraadam bilee nghaan
nan kpa mpoon bi kiir utaal u taa nu buyoonn bi
bi mooni Uwumbor aabor na, ki kpa mpoon ki cha
nnyun kpaln nsin, ki kpa mpoon ki cha falaa aabor)

momok lir dulnyaa wee ni, n-yoonn mumok bi gee
na.

7Biyaa moon Uwumbor aabor doo kan, le upeel
unyannikinimbor) chee, libuulli kaa kpalimok na
nina, ga to bi butob ki nyar bi, ki ku bi. 8 Le fjinikpol
ngbaan ga li do kitisakpern na aasan ni. Uwumbor
yin kitin) ngbaan ke Sodom, ki ki yin ki ke jipt.
Bi nan kpaa Tidindaan ndopuinkoo pu nima la.
9 Le pitimbol momok aanib bi bi dulnyaa wee ni
ki len iliin imok bi dulnyaa wee ni na, bi ponn ni
bibaa ga lik pinikpol ngbaan ki ti saa iwiin itaa ni
ligeln, kaan Kkii ke unii ubaa ti sub bi. 10 Baakun
pu le dulnyaa aanib ga li kpa mpopiin sakpen,
ki waa liwaal, ki tii tob ipiin; ba pu? Uwumbor
aabonabr bilee bi ya bi falaa na kpo a. 11 Iwiin
itaa ni ligeln ngbaan aah jer na, le Uwumbor ki

tii bi limofal. Le bi fii sil. Le binib bimok kan bi
na san ijawaan sakpen. 12 Le pinikpol ni fikr na

nun nneel sakpiin nyan ni paacham ki bui bi, “Dan
paacham do man.” Le bi koo ntaalangbam ni ki
buen paacham. Baadim mu kan baah buen pu na.
13N-yoonn ngbaan le kitiy) der) pam. Le Kkitisakper
nghaan aadir ligeln kipiik lir kitir). Kitir) aah dery
pu na le ni ku binib yichur gilole. Binib bi gur
kaa kpo na, ijawaan chuu bi sakpen, le bi nyuy
Uwumbor u bi paacham na.

14Tibobir leler jer a. Tibobir tatar mu choo mala.

Kakaan tiib bilole na
15 Le Uwumbor aatuun lolole mu pii
waakakaan. Le ineel sakpiin len Uwumbor do ke,
“Dulnyaa wee ni aanaan momok kpaln Tidindaan



TIBOKPIIRKAAN 11:16 xxiii TIBOKPIIRKAAN 12:2

Uwumbor ni Waabo Kristo™ aanaan la. U ga li
joo mu n-yoonn mu kaa kpa ndoon na.” 16 Le
bininkpiib moninko ni binaa bi ka baaborjal pu,
Uwumbor aanimbiin ni na, doon yichichik ki di
binimbil kpaa kitiny ki dooni Uwumbor, 17 ki len
ke,
“Tidindaan Uwumbor, u yeh mpoon momok,

ki nan bi, ki beenin bi na, ti dooni si;
ba pu? aa di saapoon sakpiin ki joo dulnyaa wee.
18 Ninibol aanib nan gee linjuul, le saanuul mu fii,

le ni yeer aa ji bitekpiib tibor,
ki njeer aa di ipiin tii

saabonabtiib bi ye saatutum na,

ni saanib bi momok pak sina,

bi ye biwaatiib na, ni bi ye bisakpem na,
ki yeer aa kuln binib bi ku dulnyaa aanib na.”

19 To, le bi chuu piir Uwumbor aadiik ki bi
paacham na. Le m kan Uwumbor aakaal aadakaa
si waadiik ponn ni. Le utaal moor, le kifuuk faa,
le utaal tar, le Kkitiny dery), le utaal nu yitaatakpabil
sakpiin.

12

Upii na, ni kipeewanbiik na
1Tos,1e m kanlijinjiir aawan paacham. Upii ubaa
nan bi ki pee nwiin. Le upmal mu nan bi utaa
aataab. Iymabi kipiik ni ilee mu nan bi uyil pu. U
nan kpa lipuul, 2 le imalween chuu u, le u wii ki
ban u maa ubo.

* 11:15 : Hiibru aaliin ni, bi yin Kristo ke Masiya. Naatataa le ye
ke Uwumbor nyan u ke u gaa binib lii.

nan kan klpeewanbuk sakpery mamar ki kpa r]1y11
pilole ni iyiin Kipiik, ki chik ubor aayikpupur tilole
na. 4Le kipeewanbiik ngbaan di kijuul kuun foor
ni inmabi ligetatar, ki di lii ni Kkitir), ki dan nan sil
upii u ban u maa ubo na aanimbiin ni ke ki nmo
waabo.

5> Le upii ngbaan ma ubijabo u ga li joo ninibol
momok mpoon pu na. Le Uwumbor yoor ubo
ngbaan di buen ubaa chee paacham, waaborjal
chee. 6 Le upii ngbaan san buen nteersakpiin ni,
Uwumbor aah toor mpaan nin chee tii u na, ki
ti kpiini u nima chee iwiin lichur ni ikui ilee ni
imonko itaa.

7To, le bi to butob paacham. Uwumbor aatuun-
tiib aaninkpel Maikel ni waatuuntiib to kipeewan-
biik ngbaan ni waatuuntiib butob, 8-91e ki nyar bi,
ki nyan bi paacham. Baa ki kan mpaan paacham.
Kipeewanbiik ngbaan ye kinimbor) la. Bi yin ki ke
Uwaa u Yunn na, ki ki yin ki ke Defil,™ ki ki yin ki
ke Sintana. Kima le ymanni dulnyaa aanib momok.
Binyan ki ni kaatuuntiib paacham, ki dilii ni kitir.

10 Le m nun nneel sakpiin len mpoon pu
paacham ke, “Dandana wee ti kan timi Aawumbor
aah kpa mpoon pu ki gaa waanib lii ki joo

waanaan ni aanib na. Dandana ti kan Krlsto
u gaa timi lii na aah kpa yiko pu na. Ba pu? u

nyan kinimboy paacham. Kinimboy ye unibiinii
u nan si Uwumbor aanimbiin ni ki bii Uwumbor
aanib nwiin pu ni kinyeek na la. 11 Upihbo Yesu

aasin aapoon pu ni waabor aapoon pu le bi nyay
kinimboy. Bi gee Yesu ki jer baamofal, ki kii ke

* 12:8-9 : Defil ni Sintana ye kinimbor) aayimbil niken la.

bi kpo u pu. 12 Nimi bi bi Uwumbor do na, li kpa
mpopiin man; ba pu? kinimboy) aa ki kpa mpoon.
To, tibobir mu ga lir kitiy) aanib pu, ni nnyusakpem
ni aanib pu; ba pu? kinimbor sunn ni bi chee, ki
gee linuusakpeln; ba pu? ki bee ke kaayoonn aa ki

wiir.”
13 Kipeewanbiik nghaan aah kan ke bi nyan u

paacham ki di lii ni Kkitir) na, le u san dii upii u ma
ubijabo na, ke u chuu u. 14 Le Uwumbor tii upii
ngbaan liborwiin aafeen ilee ke u fii buen nteer-
sakpiin ni, waapaan ni, kipeewanbiik ngbaan taa
ki pii u nima chee. Le bi ti kpiini u nima chee
ki ti saa yibin nitaa ni ligeln. 15 Le kipeewanbiik
ngbaan tii nnyun sakpem umob ni ke limool na ki
lii, ke mu di upii ngbaan puu buen. 16 Le kitin
ter upii ngbaan, ki waar kimob ki di nnyun mu
nyan kipeewanbiik ngbaan aamob ni na nab, le
mu aa ki pii upii ngbaan. 17 Le kipeewanbiik
nghaan gee linuul sakpen upii ngbaan pu, ki buen
ti to waabim biken butob. Waabim le ye binib bi
kii Uwumbor aamob ki tuk binib Yesu aabonyaan
na. 18 Le kipeewanbiik ngbaan sil nnyusakpem
aagbaan.

13

Ipeelilee na

1 Le m kan upeel nyan ni nnyusakpem ponn
ni. U nan kpa piyil nilole ni iyiin kipiik, le ki chik
ubor aayikpupur waayiin kipiik momok pu. Le
liyimbil 1i ye lisiibil ki tii Uwumbor na nan bi yiyil
momok pu. 2Upeel ngbaan nan naahn unaamuun
la. Utaafar poo sakpen. Umob mu naahn uchinn
aamob. Kipeewanbiik nghaan le di waapoon, ni

waanaan, ni waapoon sakpiin tii u. 3 Libuel nan
bi uyil libaa pu ki naahn ke laah kpo ki soy) le na.
Laah sor na, le ni gar dulnyaa aanib momok pam.
Le bi dii u, 4 ki gbaan kitin) ki doon kipeewanbiik
nghaan; bapu? unandiwaapoon tiiupeel ngbaan.
Binan gbaan Kitin) ki doon upeel ngbaan mu, le ki
baa ke, “Nma bi ke upeel wee na? Nma ga nymaa to
u butob?”

5> U nan kpa nsan ke u li kpa kipupuk ki sii
Uwumbor, ki kpa nsan ke u li bi inmal imonko
ilee ni ilee. 6 Le u waar umob ki sii Uwumbor, ni
Uwumbor aayimbil, ni Uwumbor do, ni bimok bi
Uwumbor do na, 7 ki kpa nsan ke u to Uwumbor
aanib butob ki nyay bi. Le Uwumbor tii u tininkpir
u li joo pitimbol momok aanib bi bi dulnyaa wee ni
kilen iliin imok bi dulnyaa wee ni na. 8 Le dulnyaa
ni aanib bimok aayimbil aa nmee Uwumbor Aapi-
hbo u bi nan ku u na aamofal aagbar ni buyoonn
Uwumbor aa nan kee naan dulnyaa wee na ga dii
upeel nghaan.

9 “U kpa litafal na kan, u nun. 10 Binib bi
Uwumbor len ke bi ga chuu bi tinaagbiir na, bima
le bi ga chuu bi tinaagbiir. Unii umok joo kijaak
aajuk ku binib na, kijaak aajuk le ga ku u mu.
Nima le cha ninan ke Uwumbor aanib li ban limor
ke bi dii Uwumbor mbamom.”

11 Le m kan upeel leler nyan ni kiti) ni. U nan
kpa iyiin ilee i naahn upihbo aayiin na, le ki len
ke kipeewanbiik aah len pu na. 12U nan bi njan
aapeel chee, ki kpa waapoon, ki muk dulnyaa, ni
binib bimok bi dulnyaa ni na, ke bi li dii njan
aapeel u nan kpa nkun aabuel li sofy na. 13 Upeel

mmii nyan ni paacham ki sunn ni Kitir), binib
aanimbil ni, 14 ki nmann binib bimok bi dulnyaa
aatun njan aapeel aanimbiin ni, ki tuk dulnyaa
ni aanib ke bi ya liwaal li naahn upeel u nan kpa
kijuk aabuel li sor) na. 15 Upeel leler ngbaan nan
kpa nsan ke u cha liwaal ngbaan fuur libuln ki
len tibor, le ki cha bi ku binib bimok kaa dii liwaal
ngbaan na, 16 ki cha bi daan binib momok binangii
pu, bee biyigbeer pu. U nan cha bi daan biwaatiib,
ni bisakpem, ni biwankpadam, ni bigiim, ni bi-
naagbiib, ni bimalb. 17 Kidaan ngbaan le ye upeel
ngbaan aayimbil, bee waayimbil aanamba. Unii
u kaa kpa kidaan nghaan na, baa nan cha u daa
tiwan nibaa, kaa cha u kooh tiwan nibaa mu.

18 Tibor timina ban nlan la. Unii u kpa nlan na
ga )maa bee upeel nghaan aanamba aatataa. Ni
ye unibon aanamba la. Waanamba ye ikui iloob
ni imonko itaa ni niloob.

14

Upihbo na, ni waanib

1To, le m kan Upihbo na si Sionn aajool paab.
Binib yichur nkub ni imonko ilee ni yjinaa nan bi
u chee, le waayimbil ni Ute Uwumbor aayimbil
nan ymee paa biyigheer pu. 2Le m nun binib gaa
ilahn paacham. Ni nan fuuk ke bunyob aanyun
aah fuuk pu na, ki fuuk ke utaal aah teen mpoon
pu pu na, ki naahn binib aah ghaa tibar aan ti wii
pu na. 3 Binib ngbaan bi Uwumbor aaborjal, ni
tiwanfuurkaan ninaa, ni bininkpiib na aanimbiin
ni, ki gaa ilahnpoon. Ubaa aan npmaa bae nlahn
ngbaan see binib nichur nkub ni imonko ilee ni

ninaa bi Uwumbor daa bikinyan bi dulnyaa wee ni
na. 4Bima le ye binib bi kaa doon bipiib chee kaa
na bibaa tijor). Baa nyi bipiib. Bima le dii Upihbo
ngbaan waah cha nin chee na momok. Uwumbor
nyan bi binib ponn ni ki daa bi, bili ye uni Upihbo
ngbaan aanib. 5 Nnyamon mubaa aa bi bimoi ni.
Baa kpa taani ubaa.

Uwumbor aatuun tiib bitaa na

6 Le m kan Uwumbor aatuun uken laani
paacham, ki joo ni tibonyaan ti bi n-yoonn mu kaa

kpa ndoon na, ki ti di ti tuk yitimbol momok aanib
bi bi dulnyaa wee ni ki len iliin imok bi dulnyaa
wee ni na. 7 Le Uwumbor aatuun ngbaan len
mpoon pu ke, “Ni li san Uwumbor, ki nyury u man;
ba pu? ni neer u ji binib tibor. Nili pak Uwumbor
u nan naan paacham, ni kitir), ni nnyusakpem, ni
nnyun momok na.”

8 Uwumbor aatuun leler nan paan ni njan yoo
na aapuwob ki len ke, “Kitisakper) Babiloy lir a.
Kitin) ngbaan le nan cha pinibol momok aanib nyu
ndapom ghii. Ndaan ngbaan le ye waadagook
aakpeek. Nima le ki lir a.”

9 Uwumbor aatuun tatar nan paan ni uleler na
aapuwob ki len mpoon pu ke, “Binib bimok dii
upeel ngbaan, ni liwaal li naahn u na, ki gaa
waadaan biyigbeer pu, bee binaal pu na, 10 ga
nyu ndaan mu ye Uwumbor aanuul, le u kpir na
kiyikuuk ni, kaa di nnyun kpee mu pu. Nima le
mok waaruul sakpen, le bi ga li bi waatuuntiib bi bi
chain na, ni Upihbo nghaan aanimbiin ni, ki ga ji
falaa sakpen mmii ni chirbil ponn ni. 11 Inmanyuu
nyan ni mmii ngbaan ni ki fii paacham n-yoonn

mu kaa kpa ndoon na. Binib bi dii upeel ngbaan,
ni liwaal 1i naahn u na, ki gaa waadaan ki ye
waayimbil na, ga ji falaa mmii ngbaan ponn ni,
kaan fuur nwiin pu, kaan fuur kinyeek mu.”

12 Nima le cha ni nan ke Uwumbor aanib bi kii
waamob ki dii Yesu mbamom na li kpa limor.

13 Le m nun nneel len paacham ke, “Nmee ke:
Bitekpiib bi nan dii Tidindaan na, waanyoor bi bi
pu dandana wee ki joo cha.”

Le Uwumbor Aafuur Nyaan kii ke, “Ni ye
mbamon; ba pu? bi nan tun litunyaan linimaln.
Baah kpo na, le bi fuur. Baah tun pu na mu dii bi.”

Dulnyaa aajikaacheel

14Le m kan ntaalangbapim. Ubaa ka mu pu ki
naahn unii, ki chik salmaa aayikpupuk, ki joo gork
u ka na upgaal ni.* 15 Le Uwumbor aatuun uken
nyan ni Uwumbor Aadichal ni, ki len mpoon pu
ki tuk u ka ntaalangbam pu na ke, “Di saagork
chee tijikaar; ba pu? ni neer lijikaacheel. Dulnyaa
aajikaar biir a.” 16 Le u ka ntaalangbam pu na di
waagork chee dulnyaa aajikaar.

17 Le Uwumbor aatuun uken nyan ni Uwumbor
Aadichal li bi paacham na ni. U mu nan joo gork u

kana.
18 Le Uwumbor aatuun uken nyan ni kitork

aabimbiln chee. Uma le ye mmii aayidaan. Le u
teen mpoon pu ki tuk Uwumbor aatuun u joo gork
u ka na ke, “Di saagork u ka na ker ndaan aasubil
ni bi dulnyaa ni na; ba pu? yisubil ngbaan puir
a.” 19 Le Uwumbor aatuun ngbaan di waagork ker
dulnyaa aasubil ngbaan, ki di npa libuusakpeln li

* 14:14 : Lik Daniel 7.13.

ponn ni binmaani yjisubil ki nyani naanyunna. Nima
le mok Uwumbor aah ga bii binib bi kaa dii u na
pu na. 20 Le bi taa pisubil ngbaan pu libuusakpeln
ngbaan ponn ni, kitir) aagbaan, ki nyan njaanyun.
Le nsin nyan libuul ngbaan ni, ki wiir aan utaan
yaa sil mu ponn ni kan, u ga nmaa liin na, ki puu ti
saa mal ikui ilee aafofok aah bi pu na.

15

Gbelngbeln aafalaa na
nan ye tiwankpaan, le ki gar mi pam. M nan kan
Uwumbor aatuuntiib bilole bi joo ni falaa bilole
na. Falaa ngbaan ga li ye ghelngbeln aafalaa la;
bapu? falaa ngbaan aapuwob Uwumbor aanuul ga
so1).

2 Le m kan tiwan ni naahn nnyusakpem mu
mmii ymal mu ponn nina, le mu wiin chain ke kin-
imbilik na. Le m kan binib bi nyar), kaa dii upeel
nghaan, ni liwaal li naahn u na, kaa gaa waadaan
ki ye waayimbil aanamba na; bi ka nnyusakpem
mu wiin chain ke kinimbilik na chee, ki joo tibar
ti Uwumbor tii bi na, 3 ki gaa ilahn i ye Upihbo
ngbaan ni Uwumbor aatutunn Moses aalahn na
ke,

“Tidindaan Uwumbor u yeh mpoon momok na,
saatuln ye litukpaan ki gar binib pam.
Saasan ye nsanyaan, ki mu ye nsan bamonn.
Sile ye Ubor n-yoonn mu kaa kpa ndoon na.
4Tidindaan, nma bi, kaan san si ki nyurj si?
Sibaanja le ye chain.
Ninibol momok ga dan ki nan
gbaan aanimbiin ni ki doon si;

ba pu? binib momok kan saatunyaan.”

5 Nimina aapuwob le m kan ke bi nan chuu piir
Uwumbor Aapepel li bi chain chain na aan 1i bi
waabool ponn ni paacham na, 61e Uwumbor aatu-
untiib bilole bijoo nifalaabilolenanyannili ponn
ni, ki pee pikekepiin 1i bi chain na, ki buu salmaa
aaghbapapann bibin) pu. 7 Le tiwanfuurkaan ni-
naa ponn ni nibaa di salmaa aasambil yjilole tii
Uwumbor aatuuntiib bilole ngbaan. Uwumbor u
bin-yoonn mu kaa kpa ndoon na aarjuul aah fii pu
na le ghii gisambil ngbaan. 8 Le Uwumbor aanyur
ni waapoon cha inmanyuu gbhiin waadichal. Ubaa
aanmaakoolidichal ngbaan nikinansaabuyoonn
falaa bilole bi Uwumbor aatuuntiib bilole joo ni bi
na ga pii dulnyaa ni aanib ki doo na.

16

Uwumbor aanuul aasambil

1 Le m nun nneel sakpiin nyan ni Uwumbor
Aadichal ni, ki tuk Uwumbor aatuuntiib bilole
nghaan ke, “Li cha ti di falaa u bi yisambil yilole ni
na kpir dulnyaa ni; ba pu? Uwumbor gee linjuul bi
pu.”

2Le Uwumbor aatuun ubaa buen Ki ti di falaa u
biwaasambil ni na kpir dulnyaa ni. Le ninaibuun
iwu sakpen na ki baan binib bi kpa upeel ngbaan
aadaan ki dii waawaal na pu.

3 Le Uwumbor aatuun leler mu di falaa u
bi waasambil ni na kpir nnyusakpem ponn ni.
Le nnyusakpem ngbaan aanyun kpaln nsin ke
linikpol aasin na. Le tiwan nimok bi nnyusakpem
ponn ni na kpo.

4 Le Uwumbor aatuun tatar mu di falaa u bi
waasambil ni na kpir nimoo ni, ni inyunbun ni. Le

nnyun ngbaan kpaln nsin. 5 Le m njun Uwumbor
aatuun uye nnyun aayidaan na len ke, “Uwumbor
u ye chain daan, ki nan bi, ki beenin bi na, saah
daabinib ngbaan aatafal kina na, aa naninan; 5ba
pu? bi ku saanib ni saabonabtiib ki cha baasin
nyan, le aa mu cha baanyun kpaln nsin bi nyu.
Bi njeer kina la.” 7 Le m run nneel nyan ni kitork
aabimbiln ni ki len ke, “Tidindaan Uwumbor, u
yeh mpoon momok na, ni ye mbamon, aa jin binib
tibor mbamom ki nja bi naah geer bi puna.”

8 Le Uwumbor aatuun nanar mu di falaa u bi
waasambil ni na kpir nwiin pu. Le Uwumbor cha
mu seer binib ke mmii aah seer pu na. 9 Le ntoton
sakpen seer binib. Le bi sii Uwumbor u kpa mpoon
ki cha bi ji falaa kina na. Baa kpeln baabimbin,
kaa nyuy u.

10 Le Uwumbor aatuun nmunmur mu di falaa u
bi waasambil ni na kpir upeel ngbaan aaborjal
pu. Le waanaan boln. Le binib junni bilambil
iween pu. 11 Iween ngbaan pu, ni ibuun nghaan
pu, le biseei Uwumbor u bi paacham na, kaa kpeln
baabimbin, kaa di cha baatunwanbir.

12 Le Uwumbor aatuun loloob mu di falaa u bi
waasambil ni na kpir limoosakpeln li bi yin li ke
Yufrates na ni. Le laanyun foor, ki na nsan ki tii
biborb bi nyan ni liwipuul wob na. 13 Le m kan
tiyayaar ti naahn titaateeraakpann na titaa nyan
ni kipeewanbiik, ni upeel nghaan, ni waabonabru
Nmanni binib na aamoi nila. 4Tiyayaar nghaan ye

dulnyaa wee ni aaborb momok chee, ki ti kuun bi,

ke bi to butob, Uwumbor u yeh mpoon momok na
aawiinsakpiin daal.

15-16 Tiyayaar ngbaan nan kuun bi lipepel libaa
wob. Hiibru™ aaliin ponn ni bi yin nima chee ke
Amagedonn. Le Yesu bui ke, “Lipel man, m ga dan
ke unaayuk aah choo pu nala. Uwumbor aanyoor
bi binib bi si kii bundaln m ga nan fuu ni na, ki lik
baawanpeenkaan ke bi taa chuun binmeen, ki taa
ji inimoon.”

17 Le Uwumbor aatuun lolole mu di falaa u bi
waasambil ni na kpir libuln pu. Le nneel sakpiin
nyan ni Uwumbor aaborjal 1i bi waadichal ni na,
ki len ke, “Ni na doo a.” 18 Le utaal moor; kifuuk
mu faa, le utaal teen, le Kkitiy) dery sakpen ki ti
nyar. Uwumbor aah nan naan binib buyoonn
na, kitiy) aa nan der sakpen ke kaah der n-yoonn
nghaan sakpen pu na. 19 Le kitisakper) nghaan
aadir momok yakr nfum mutaa ki lir kitir). Ninibol
momok aatim mu lir kitiy) a; ba pu? Uwumbor
aa suln kitisakpery Babilor ngbaan aanib aatun-
wanbir bor, ki tii bi kiyikuuk ki gbii ndaan mu
ye waanuul sakpen na, ki cha bi nyu. 20 Le pidik
momok muin nnyun ni kaa ki bi, 5ijoo momok mu
lir. 21 Le utaal nun nitaatakpabil sakpiin, ki lir binib
pu. Ni momok nan nyuun ke njikaabim boto aah
nyuun pu na. Le binib sii Uwumbor pjitaatakpabil
nghaan aabobir pu; i nan ya bi falaa pam.

17

Upiidagookpaan na aabor

* 16:15-16 : Hiibru aaliin ye Juu yaab aaliin la.

1 Le Uwumbor aatuuntiib bilole bi joo nisambil
pilole ngbaan na ubaa dan ki nan len m chee ki
bui mi ke, “Dan do, aan m nan mok si Uwumbor
aah ga daaupiidagookpaan ubinnyunkpaan chee
na aatafal pu na. 2 Dulnyaa aaborb gor chaa
upiidagoor ngbaan chee. Dulnyaa aanib mu gor
chaa u chee ki nyu waadagoor aadaan ki gbii.”

3 Le Uwumbor Aafuur Nyaan fir m pu, le
waatuun nghaan yoor mi ki di buen nteersakpiin
ni. Le m ti kan upii ubaa dik upeel u man na
pu. Niyimbil i seei Uwumbor na nan bi upeel
nghaan aawon momok pu. U nan kpa niyil pilole ni
iyiin kipiik. 4Upii ngbaan nan pee tiwanpeenkaan
nyaan, nibaa chee man, niken chee mu bon ke
nsiin na, ki pee nleen mu yan ki kpa kidaak na
uneen ni. Waawanpeenkaan pu nan ye salmaa
ni yitakpabinyaan i kpa kidaak na. U nan joo
salmaa aasambil upaal ni. Tiwan ni kaa yan, ki
ye waadagook aawan, ki kpa tijor) na nan gbii
waasambil ngbaan ni. 5 Liyimbil li aatataa boo
na nan nmee paa uyigbeer pu. Liyimbil ngbaan
le ye ke, “Kitisakpery Babiloy ki ye bipiidagoob
ni bininsum momok aana na.” 6 Le m kan upii
nghaan gbii ndaan ki do; ba pu? u nyun Uwumbor
aanib aasin, ni binib bi kpo Yesu pu na aasin ki
ghii.

Maah kan u na, le ni gar mi pam. 7 Le Uwumbor
aatuun nghaan baa mi ke, “Ba pu ni gar si? M
ga kpiir upii ngbaan aabor, ni waah dik upeel u
pu na aabor aatataa, ki tuk si. 8 Upeel u kpa piyil
pilole ni iyiin kipiik aan aa kan u na, u nan bi, kaa
ki bi. Ni yaa kpee siib kan, u ga nyan ni libuul li
nyoo kaa kpa limok na ni, ki cha nin chee bi ga

kuln u. Le dulnyaa ni aanib bi aayimbil aa nmee
limofal aagbar ni buyoonn Uwumbor aa nan kee
naan dulnyaa wee na, yaa kan upeel ngbaan kan,
ni ga gar bi pam; ba pu? unan bi, kaa ki bi, ki ga ki
gir ni.

9 “Unii umok kpa nlan na, u dakl lik ki bee
nimina aatataa. Upeel ngbaan aayil yilole na nay
pijoo yilole ni upii nghaan ka 1i pu na, ki mu yary
biborb bilole. 10 Biborb bilole ngbaan ponn ni
bigymu lir a, ubaa laa bi dandana wee, uken aa
kee fuu ni. U yaa nan fuu ni kan, waan ki yunn.
11 Upeel unan bi, kaa ki bi na le ar) ubor niniin, ki
ye biborb bilole nghaan ponn ni ubaa, ki cha nin
chee bi ga kuln u na.

12 “Saah kan iyiin kipiik i na, i nar) biborb kipiik
bi kaa kee ji nnaan na la. Bi ni upeel nghaan ga
kan biborb aapoon, ni yunn siib. 13 Biborb kipiik
nghaan kpa kimobaan, ki di baapoon ni baayiko
tii upeel ngbaan. 14 Bi ga faa Uwumbor Aapihbo
butob. Le Upihbo ngbaan ga nyar bi; ba pu? uye
dindatiib momok Aadindaan, ki ye biborb momok
Aaborkpaan la. Binib bi dii u na le ye waah nyan
bi ki yin bi na, le bi si uchan ni.”

15Le Uwumbor aatuun ngbaan ki bui mi ke, “Aa
kan nnyunkpaan mu upiidagoor ngbaan ka mu
chee na. Nnyunkpaan ngbaan yar binib la. Bi ye
yitimbol momok aanib bi bi dulnyaa wee ni, ki len
iliin imok bi dulnyaa wee ni na. 16 Saah kan iyiin
kipiik i na ni upeel ngbaan ga li nan upiidagoor, ki
ga yoor waawan momok ki cha u chuun unmeen, ki
ga ji waawon ki see u mmii; 17ba pu? Uwumbor le
chabiban binawaageehn, ki cha bikpa kimobaan

ki di baanaan tii upeel ngbaan u ji ki nan saa
buyoonn Uwumbor aah len pu na nan pa.

18 “Saah kan upii u na, u ye kitisakpern ki ye
dulnyaa ni aaborb aayidaan na la.”

18

Babilon aalirn
1 Nimina aapuwob, le m ki kan Uwumbor

aatuun uken nyan ni paacham ki sunn ni, ki kpa
mpoon sakpen, ki wiin chain ki woln dulnyaa wee
ni, 2 le ki len mpoon pu ke, “Kitisakper) Babilor
lir a. Ki lir kookoo a. Biponib, ni tiyayaar, ni
tiwanbir, ni inyoon i bir ki ko na baanja le koo
nima chee; 3ba pu? fjinibol momok nyun ndaan mu
ye kitin) ngbaan aadagook aakpeek na, le dulnyaa
ni aaborb gor chaa ki chee. Binib bi chuun tiir na
nan kan tinyoor sakpen ki pu; ba pu? kaanib nan
ban tiwanyaan ki ti nyar).”
4Le m ki nun nneel nyan ni paacham ki len ke,
“Maanib, nyan ni kiting ngbaan aanib chee,

ki taa kpaan tun titunwanbir bi chee,

ki taa jifalaaubigajiuna;
5> Kitiy) ngbaan aatunwanbir muun ki wiir ki ti fuu

paacham,

le Uwumbor aa suln kaatunwanbir.” N
6 U bui ke, “Teen kitir) ngbaan kaah nan tii pu na.

Teen ki kaah nan tun pu na mfum mulee.
Gbiin kaayikuuk ndaan mu pook jer kaah tii biken
na mfum mulee.
7 Kiti) ngbaan nan nyur kibaa ki gaa tiwanyaan
ki ti nyan.
Cha ki ji falaa ki li kpa mpombiin ki ti ki saa
kina;

ba pu? ki len kisui ni
ke ki ye uborpii, kaa ye ukpopii,
kaan kan mpombiin kpala.
8 Nima pu le falaa ga pii kitiy ngbaan liwinbaal.
Iweenbir, ni mpombiin, ni nkon ga lir ki pu.
Le mmii ga gaa kitiy) nghaan momok; ba pu?
Tidindaan Uwumbor u dar kitafal na kpa
mpoon sakpen.”

9 To, dulnyaa aaborb bi nan gor kitinp ngbaan
cheekijin kaawanyaan na yaa kan mmii gaal Kkitiy
ngbaan, ki kan igmanyuu fii paacham kan, bi ga li
wii ki kaani. 10Kitin ngbaan aafalaa pubigali san
ijjawaan, ki ga li si dandar, ki len ke, “Kitisakper
Babiloy ki nan kpa mpoon na, tibobir bi ki pu.
Ntafadaan pii ki liwinbaal.”

11 Le binib bi chuun tiir dulnyaa ni na mu ga wii
ki li kpa mpombiin kitiry ngbaan pu; ba pu? ubaa
aan ki daa baawan. 12Ubaa aan ki daa baasalmaa,
ni tikunabr, ni nitakpabil i nan ki kpa kidaak na,
ni ileen i kpa kidaak na, ni yikekenyaan, ni rjikeken
ni bon ke nsiin na, ni i man na, ni yikpanyaan,
ni iluub aanyin aasambil, ni ido aasambil i kpa
kidaak na, ni tikur aawan, ni yjitakpanyaan aawan,
13 ni tikpin aawan, ni kinimboopar, ni tulalee,
ni nkpanmirkoo, ni tulalee aayon mu bi joo toor
kitork na, ni ndaan, ni nkpan, ni boroboro aayon,
ni tijikaar, ni inaa, ni ipiih, ni itaan, ni toroku
tiib, ni binaagbiib, ni binib aamofal. 14 Tijikaar
nyaan ti kitiny ngbaan aanib aanimbil nan man ti
pu na, taa ki bi bi chee. Tiwanpeenkaan ni yan
na ni tiwanyaan momok war a. Baan ki kan ni.
15 Binib bi chuun tiir tiwan nimina kitiny ngbaan
ponn ni ki kan tinyoor na ga san ijawaan Kitir

nghaan aafalaa pu, ki ga li si dandar ki wii, ki
kpa mpombiin, 16 ki len ke, “Tibobir bi kitisakper
nghaan pu la. Kaanib nan pee nikekenyaan, ni
nikeken 1i bon ke nsiin na, ni yikeken i man na, ki
nan kpa salmaa ni yitakpabil ni gan ki kpa kidaak
na, ni ileen i nan ki kpa kidaak na. 17 Liwinbaal le
liwankpasakpeln ngbaan momok bee yoli.”

Le bigodam momok, ni binib bimok koo inoi ni
ki chuun na, ni binonaab momok, ni binib bimok
ji nnyusakpem aatuln ponn ni na, bi momok si
dandar 18Kki lik mmii aah gaal kitin) ngbaan pu na,
le ki tar ke, “Kilatiy ki bi ke kitisakperyngbaan na?”
19 1e ki faa kitangbaak na biyil pu, ki wii ki 1i kpa
mpombiin ki len ke, “Tibobir bi kitisakpery nghaan
pu la. Binodam bimok chuun nnyusakpem pu na
nan kan tinyoor pam; ba pu? kitiy) ngbaan aanib
nan daa bichee tiwanni kpa kidaak na. Liwinbaal
le kitin) ngbaan momok kuln a.”

20T, nimi bi bi paacham na, ni Uwumbor aanib,
ni Yesu aakpambalb, ni Uwumbor aabonabtiib, ni
li kpa mpopiin kitisakpery ngbaan aah kuln pu na
pu; ba pu? Uwumbor teen ki kaah na nimi bakaa
u na, ki daa kitafal.

21T5,le Uwumbor aatuun mpoondaan yoor litak-
pal li naahn kinaak sakpen na, ki di mee lii
nnyusakpem ponn ni, le ki bui ke, “Kina le bi ga
yoor Kkitisakper) Babiloy ki di lii. Kaan ki li bi.
22Ubaa aan ki li nun binib bi ghaa tibar na, ni binib
bi gaa ilahn na, ni binib bi pii niwul ni kakaan tiib
na pu, kitin) nghaan ponn ni. Ututunn ubaa mu
aan ki li bi ki ponn ni. Upii ubaa mu aan ki nan
tijikaar ki ponn ni. 23 Karyaa ubaa mu aan ki li
wiin ki ponn ni. Uja ubaa mu aan ki yoor upii ki

ponn ni. Upii ubaa mu aan ki mon uja ki ponn
ni. Binib bi chuun tiir tiwan ki ponn ni na nan
ye mpoondam la. Kaanib nan yjani inyok ki ymanni
ninibol momok.”

24 Uwumbor daa kitin) ngbaan aanib aatafal; ba
pu? bikuwaanib, ni waabonabtiib, ni binib bimok
kpo u pu na. Baasin bi kitiy ngbaan ponn ni.

19

1 Nimina aapuwob le m un nneel mu naahn
kinipaak sakper) na aaneel paacham. Bi len ke,
“Haleluya, Tidindaan Uwumbor le gaa timi lii.
Uma le yeh nnyurn, ni mpakm, ni mpoon. 2 U jin
binib tibor mbamom ki nja bi naah neer bi pu na.
U jin upiidagookpaan u nan cha dulnyaa ni aanib
gor kidagook na aabor, ki daa utafal; ba pu? unan
ku uma Uwumbor aatutum.” 3 Le kinipaak ki bi
paacham na ki len ke, “Haleluya. Inmanyuu nyan
kitiny ngbaan ni ki ga fii paacham n-yoonn mu kaa
kpa ndoon na.” 4 Le bininkpiib moninko ni binaa
ngbaan, ni tiwanfuurkaan ninaa nghaan ghaan
kitin) ki pak Uwumbor u ka liborjal pu na, ki len ke,
“Amii. Haleluya.”

Upihbo ngbaan aajim

5 Le nneel nyan ni liborjal chee ki len ke, “Nimi
bimok ye timi Aawumbor aatutum ki san u na,
biwaatiib ni bipoondam, ni momok pak u man.”
6 Le m nun nneel mu naahn kinipaak sakper aa-
neel, ki naahn bunyob sakpem aanyun aah fuuk
pu na, ki fuuk ke utaal aah tar mpoon pu na, len
ke, “Haleluya. Dandana wee Tidindaan Uwumbor
u kpa mpoon momok na le joo tiwan momok. 7 Cha



TIBOKPIIRKAAN 19:8 xl TIBOKPIIRKAAN 19:15

ti 1 mooni ki li kpa mpopiin sakpen ki nyur u; ba
pu? ni neer Upihbo ngbaan yoor upuu.” Le upuu
gor ubaa. 8 Uwumbor tii u fjikekenyaan 1i bi chain
ki wiin na, u di ghab.” Nikekenyaan ngbaan le ye
Yesu aanib aatunyaan.

9 Le Uwumbor aatuun ngbaan bui mi ke, “Nmee
ke: Binib bi Uwumbor yin bi ke bi dan ki nan ji
Upihbo ngbaan aabondinn aajikaar na, Uwumbor
aanyoor bi bi pu.” Le Uwumbor aatuun nghaan ki
len ke, “Uwumbor aabor ti ye tibamonn na le na.”

10T.e m gbaan kitir) utaafar chee, le ki ban ke m
pak u. Le u bui ke m taa na kina; ba pu? u mu
po ye m ni nnaabitiib bi joo tibor ti Yesu kpiir na
aatutuneer la, ke m pak Uwumbor baanja.

To, tibor ti Yesu kpiir na le tii waabonabtiib
mpoon ke bi len.

Unii u dik utapiin pu na

11 Le m kan kitaapaak chuu pii; ki kan
utapiin. U dik u pu na aayimbil le ye Ke,
“Mbamondaanyaan.” U yaa ji binib tibor kan,
u tii bi baabamon, ki mu dii nsanyaan Kki ti to
butob. 12 Unimbil wob wiin ke mmiigaal na. Ubor
aayikpupur ti wiir na bi uyil pu. Waayimbil
Nmee U pu. Ubaa aa nyi liyimbil ngbaan see uma
baanja. 13U pee kikpalk ki bi di ki moon nsin ni na.
Bi yin u ke “Uwumbor Aamoboln.” 14 Le Uwumbor
aatuuntiib bi bi paacham na paa upuwob, ki dik
itapiin pu, ki pee nikekepiin i nan ki bi chain na.
15 Le kijaak aajuk ki ka na bi umob ni, ke u ti nyar
ninibol momok. U ga di tikur aadabil ki li joo bi

* 19:7 Upihbo le ye Yesu. Upuu le ye waanib.

mpoon pu, ki ga na bi ke binib aah taar yisubil pu
libuusakpeln ponn ni ki nyani naanyun pu na, le
ki mok bi Uwumbor Mpoonsakpiindaan aah gee
linuul pu na.t 16 Liyimbil nan nmee waakpalk pu,
utaapaln chee ke, “Biborb momok Aaborkpaan ni

dindatiib momok Aadindaan.” L
17 Le m kan Uwumbor aatuun ubaa si nwiin
ni. Le u teen mpoon pu Ki yin inyoon imok laani

ti Uwumbor ga tii i na, 18 ti ye biborb aawon,
ni butob aajab aaninkpiib aawon, ni bipoondam
aawon, ni itaan aawon, ni binib bi dik i pu na
aawon, ni binib momok aawon, bi ye binaagbiib
ni bi kaa ye binaagbiib na, ni bi ye biwaatiib, ni bi
ye bipoondam na aawon la.

19Le m kan upeel ngbaan, ni dulnyaa aaborb ni
baajab momok kuun tob chee, bi ti to unii u dik
utaan pu na, ni waatuuntiib butob. 20 Le u chuu
aatun unimbiin ni ki nmanni binib bi nan gaa
upeel nghaan aadaan ki dii waawaal na. Bi nan
chuu upeel ngbaan ni waabonabr ngbaan ki di ya
chirbil aamii sakpiin ni, bifuub. 21 Le unii u dik
utaan ngbaan pu na di kijaak aajuk ki bi umob ni
na ku baajab ngbaan momok. Le inyoon momok
jin baawon ki ti bab.

20

Nibin lichur na
1Le m kan Uwumbor aatuun nyan ni paacham
ki nub libuul li nyoo kaa kpa limok na aajaaler

T 19:15 : Lik Ilahn 2.9.

aasaafii, ni tikululn sakpenn, unaal ni. 2 U nan
chuu kipeewanbiik ki ye kinimbor aan bi yin ki
ke Uwaa u Yunn na, ki ki yin ki ke Defil,* ki ki yin
ki ke Sintana na, le ki di tikululn ngbaan buu ki,
3ki di ki nalibuul ngbaan ni, ki di libiil biin, ki lay,
ke ki li bi ni ponn ni yibin lichur, ki taa ki nmanni
binib ki ti saa buyoonn nibin lichur ngbaan ga jer
na. N-yoonn nghaan aapuwob, see bi chuu buur
ki, ki di ki lii, ni yunn siib.

4 Le m kan piborjal, ni binib bi ka ni pu na. Le
Uwumbor tii bi nsan ke bi ji binib tibor. Bi nan
ye binib bi nan kpo Yesu pu na aawiin. Binib nan
chuu gii biyil lii; ba pu? bi nan moon tibobamonn
ti Yesu nan kpiir na ni Uwumbor aabor. Baa dii
upeel ngbaan, bee waawaal, kaa gaa waadaan
biyigbeer pu, bee binaal pu. Bi nan kpa limofal
ki jin nnaan Kristo chee nibin lichur. > Bima le ye
binib bi puen fikr nkun ni na. Bitekpiib bi gur na
aan ki kan limofal ki nan saa buyoonn njibin lichur
ngbaan ga jer na. ¢ Binib bi puen fikr nkun ni na
kpa mpopiin; bi ye Uwumbor aanib la. Baan ki kpo
lelee. Bigaliye bitotoorb ki tun lituln tii Uwumbor
ni Kristo, ki ga ji nnaan u chee yibin lichur.

Kinimbon aalirn
7Nibin lichur ngbaan yaa jer kan, Uwumbor ga
cha bi nyan kinimbor kiyondiik ni, ki di ki lii. 8 Le
ki ga buen ki ti nmann yinibol 1i bi dulnyaa wee
momoK ni na, ki ti kuun bi, bi ti to butob. Ninibol
ngbaan aayimbil le ye Gog, ni Magog. Bi wiir ke
nnyusakpem aatambol aah wiir pu na, ?ki chuun

* 20:2 : Defil ni Sintana ye kinimbor aayimbil piken la.

gbii dulnyaa aapepel momok ni, ki si gob kitir ki
Uwumbor gee ki, aan waanib bi nima chee na. Le
mmii nyan ni Uwumbor do ki nan wun bi momok.
10Le Uwumbor chuu kinimbor ki ymann bina, ki di
ki nja chirbil aamii ni, upeel ngbaan ni waabonabr
u nan manni binib na aah bi nin chee na. Le bi ga
ji falaa, nwiin pu ni kinyeek ki ti saa n-yoonn mu
kaa kpa ndoon na.

Kookoo aabyjil

11 Le m kan liborjal pipiln sakpeln, ni u ka li pu
na. Le Kkitin) ni paacham san nyan u chee, kaa ki
bi. 12 Le m kan bitekpiib, bi ye bipoondam ni bi ye
biwaatiib na, siliborjal ngbaan aanimbiin ni. Le u
kpar tighann, ki ki kpar kigbar kiken, ki ye limofal
aagbar na, ki jin bitekpiib tibor, baabor aah mee
tighann ngbaan ponn ni pu na, baah nan tun pu
na. 13 Le bitekpiib momok nyan ni kitekpiitin) ni, ki
sinima; binib bi nan bee nnyusakpem ponn nina,
bi mu nyan ni ki si nima. Le u jin bi momok tibor
baatuln aah ye puna. 14Le u di nkun ni kitekpiitir
na mmii sakpiin ponn ni. Mmii nghaan le ye lelee
aakun. 15 Le bi di binib bimok aayimbil aa ymee
limofal aagbarn ni na a mmii nghaan ponn ni.

21

Paacham poon ni Kkitipon
1Le m kan paacham poon, ni Kkitipon; njan aa-
paacham, ni njan aatiy) na jer a. Nnyusakpem
mu aa ki bi. 2 Le m kan kitiy ki bi chain, ki
ye Jerusalem poon na, nyan ni Uwumbor chee
paacham, ki gor ke ubondinn u ban u mon tichal
na aah gor ubaa pupuna. 3Le m jun nneel sakpiin

liborjal ngbaan chee len ke, “Lik, Uwumbor do bi
binib chee, le u ga li bi bi chee. Bi ga li ye waanib.
Uma ubaa ga li bi bi chee ki ga li ye Baawumbor,
4Kki ga per bi tinyunyunn momok. Nkun aan Kki li
bi; mpombiin mu aan ki li bi; iwiil mu aan ki li bi;
iween mu aan ki li bi; ba pu? tiwankpok momok
jera.”

5> Le Uwumbor u ka liborjal ngbaan pu na len ke,
“Lik, m ya tiwan momok niponn.” Le u mu bui mi
ke, “Nmee kina; ba pu? tibor timina ye mbamon, ki
ga sil na kina.” 6 Le u ki bui mi ke, “M pna tiwan
ngbaan momok doo. Min le ye Alfa ni Omega,
mpiin ni ndoon ngbaan. Unii umok nnyunyuu
chuu u na, m ga tii u limofal aanyun, le waan pa
nibaa. 7Unii umok nyar na ga li yeh tiwan momok.
M ga li ye Waawumbor; u mu ga li ye maabo. 8Le
bijawaandam, ni binib bi yii mi na, ni bininsom,
ni binikurb, ni bidagoob, ni biboob, ni biwaadam,
ni binyamondam momok ga li bi chirbil aamii ni.
Nima le ye lelee aakun na.”

Jerusalem poon na

9 Le Uwumbor aatuuntiib bilole bi joo kookoo
aafalaa bilole nisambil yilole ponn ni na, bi ponn
ni ubaa dan m chee ki nan bui mi ke, “Dan,
aan m nan mok si Ubondinn u ye Upihbo nghaan
aapuu na.” 10 Le Uwumbor Aafuur Nyaan fir
m pu, le Uwumbor aatuun nghaan yoor mi ki di
buen lijoosakpeln li fok na paab, le ki ti mok mi
Jerusalem aatir ki ye chain na nyan ni Uwumbor
chee paacham, 11 ki wiin chain Uwumbor aanyur
pu, ki wiin chain ke lichachatakpal li kpa kidaak
aan bi yin li ke Jaspa na aah wiin pu na. 12 Ligoln

sakpeln li fok na mann gonn Kkitiyy ngbaan, ki
kpa ibisamoi kipiik ni ilee. Uwumbor aatuuntiib
ponn ni kipiik ni bilee mu si ibisamoi ngbaan
momok chee. Israel yaab aanibol kipiik ni yilee
aayimbil nmee ibisamoi Kipiik ni ilee ngbaan mok
pu. 13 Ibisamoi itaa bi liwipuul wob, itaa mu
bi pnangan, itaa mu bi ynangii, itaa mu bi liwilir
wob. 14 Ligoln ngbaan kpa pidinyik kipiik ni pilee.
Upihbo na aakpambalb Kkipiik ni bilee aayimbil
I)mee idinyik ngbaan momok pu.

15 Uwumbor aatuun u len m chee na joo salmaa
aadabil u tiyay) kitiy) ngbaan ki lik kaah wiir pu na,
kinan kilik ligoln aabisamoi aah waa pu na, kinar
ki lik ligoln mu aah fok pu na. 16 Kitir) ngbaan nan
ye likpakpaln la. Nipepel momok jinaa aah waa pu
na nak la. Le u di lidabil ngbaan yar ki lik kitin
ngbaan aah wiir pu na. Le nipepel njinaa momok
ye mal lichur libaa ni ikui iymu, ki mu fok kina la.
17Le u pay ki lik ligoln aapepeen. Ni ye pitaa ikui
ilee ni kipiik ni yiloob, binib aah yanni yitaa pu na;
le Uwumbor aatuun nghaan njary kina. 18 Bi nan di
litakpanyaan li kpa kidaak aan bi yin 1i ke jaspa
na le maa ligoln ngbaan. Kitiy) ngbaan ye salmaa
u bi chain na, ki wiin ke kinimbilik ki bi chain na.
19-20Ljgoln ngbaan aadinyik nan ye yitakpanyaan ji
kpa kidaak na momok aabor la.

Njan aatakpal ngbaan nan ye litakpanyaan li bi

yin li ke jaspa na,

lileler nan ye litakpanyaan li bi yin li ke safir na,

litatar nan ye litakpanyaan li bi yin li ke agate
na,

linanarnanyelitakpanyaanlibiyinli ke emeral
na,

ligmuymur nan ye litakpanyaan li bi yin li ke
sadoniks na,

liloloob nan ye litakpanyaan li bi yin li ke
kaneliann na,

lilolole nan ye litakpanyaan li bi yin li ke kriso-
late na,

lininiin nan ye litakpanyaan li bi yin 1i ke beril
na,

liwawaer nan ye litakpanyaan li bi yin 1i ke
topas na,

kipiik nan ye litakpanyaan li bi yin li ke kalse-
doni na,
kipiik ni libaa nan ye litakpanyaan li bi yin li ke
jasinte na,
kipiik ni nilee nan ye litakpanyaan li bi yin li ke
ametis na.
21 Le ibisamoi kipiik ni ilee ngbaan nan ye
nitakpanyaan Kipiik ni pilee 1i bi yin 1li ke peral
na; 1 momok nan ye litakpanyaan libaabaa. Kitiy
ngbaan ponn ni aasan nan ye salmaa u bi chain ki
naahn kinimbilik ki bi chain na la.
22Maanan kan Uwumbor Aadichal kitinn ngbaan
ponn ni; ba pu? Tidindaan Uwumbor u yeh mpoon
momok na, ni Upihbo ngbaan bikitiy) nghaan ponn
ni, le binib dooni bi. 23 Kitin) ngbaan aa ban nwiin
ni unymal li wiin ki ponn ni; ba pu? Uwumbor aah
wiin pu na woln ki ponn ni. Kaakaryaa ye Upihbo
nghaan la. 24 Kaawiin ga woln ninibol aanib pu, ke
bichuun. Dulnyaa aaborb galijoo ni baawanyaan
ki ponn ni. 2> Kitin nghaan aagoln aabisamoi
kipiik ni ilee aan piin nwiin pu. Kinyeek aan li bi
nima. 26 Ninibol aanib ga li joo ni baawanyaan ki
ponn ni. 27 Tiwan ni kpa tijory na nibaa aan koo ni
ki ponn ni. Binib bi dii njiwaa na ponn ni ubaa aan

koo ni. Binib bi moln inyamon na ponn ni ubaa mu
aan koo ni. Binib bi aayimbil ymee Upihbo nghaan
aamofal aagbar ni na baanja le ga koo ni.

22

1 Uwumbor aatuun ngbaan nan mok mi limool
li ye limofal aanyun ki wiin chain na. Mu nyan
ni Uwumbor ni Upihbo ngbaan aaborjal chee, ki
puu dii kitin ngbaan aasan aakaasisik ni. 2 Le
limofal aasui silimool ngbaan aapepel momok pilee
pu, le ki lu pisubil libiln ponn ni nfum kipiik ni
mulee, unmal unmal ponn ni. Isui ngbaan aafar le
tii ginibol mok laafee. 3 Tiwan ni Uwumbor ko na
nibaa aan 1i bi kitiy) ngbaan ni.

Uwumbor ni Upihbo ngbaan aaborjal ga li bi ki
ponn ni; le waatutum ga tun lituln tii u, 4 ki ga
kan unimbil wob. Waayimbil ga li bi biyigbeer pu.
5 Kinyeek aan ki li bi. Baan li ban karyaa, kaan
li ban nwiin; ba pu? Tidindaan Uwumbor le ga li
wiin bi pu. Bi ga li ye biborb ki cha n-yoonn mu
kaa kpa ndoon na.

Yesu aah ga nan gir ni pu na

6 Le Uwumbor aatuun ngbaan bui mi ke, “Tibor
nghaan ye mbamon ki ga sil na. Tidindaan
Uwumbor u di Waafuur Nyaan tii waabonabtiib
na tun ni waatuun u nan mok waatutum tiwan ni
ganamalana.”

7Ty, Yesu len ke, “Li pel man, m ga gir ni mala.
Binib bi kii kighar kee aabor ti tuk timi tiwan ni ga
nana, Uwumbor aanyoor bi bi pu.”

8 Min Jonn le nun ki kan tiwan nimina. Maah
nun ki kan ni momok doo na, le m ghaan Kitir,

Uwumbor aatuun u mok mi tiwan nghaan na aan-
imbiin ni, ki ban ke m pak u. 9 Le u bui mi ke,
“Taa na kina. Pak Uwumbor baanja. M mu ye
saatutuneer ubaa la, ni Uwumbor aabonabtiib bi
ye aanaabitiib na aatutuneer la, ni binib bi kii
kigbay kee aabor na aatutuneer la.” 10 Le u ki bui
mi ke, “Kigbar) kee aabor ti tuk timi tibor ti gayjana,
taajoo ti aabaa; ba pu? naan yunn, ti ga na. 11 Unii
umok tun lituln li kaa nan na, u li beenin tun kina.
Unii umok tun tijor) aatuln na, uli beenin tun kina.
Unii umok tun lituln li yan na, u li beenin tun kina.
Unii umok bi chain na, u li beenin bi chain.”

12Yesulen ke, “Li pel man, m ga gir ni mala, ki ga
li joo ni ipiin ki nan tii unii momoKk ipiin waatuln
aah neer pu na. 13 Min le ye Alfa ni Omega, njan
yoo ni ghelngbeln yoo, mpiin ngbaan ni ndoon
ngbaan.”

14 T5, binib bi finn baawanpeenkaan ki na ni
chain na, Uwumbor aanyoor bi bi pu. Bi ga li
kpa nsan ke bi moo limofal aasubil, ki dii Kitiy
nghaan aabisamoi ni ki koo ni. 15 Le tiniwanbir,
ni biboob, ni bidagoob, ni binikurb, ni biwaadam,
ni binyamondam, ni biymanmannim ma kan, baan
koo ni kitiry) ngbaan ni.

16“Min Yesu tun ni maatuun u nan tuk nimi tibor
tee, ni ti tuk maanib. M ye Ubor David aayaabil, ki
ye linmabil naanyuun li wiin chain na.”

17Uwumbor Aafuur Nyaan ni Yesu aanib bui ke,
“Dan.”

Unii umok njun na, u mu bui ke, “Dan.”

Unii umok nnyunyuu chuu u na, u mu dan. Unii
umok ban na, umu dan ki nan nyulimofal aanyun,
ki taa pa nibaa.

Kookoo aabor . )
18 M sur unii umok nun kigbay kee aabor ti tuk

timi tiwan ni ga na na, unii ubaa yaa di tibor tiken
kpee tibor ngbaan pu kan, Uwumbor ga di falaa u
ymee kighar kee ponn ni na kpee u. 19 Unii ubaa
yaa bar kigbar kee aabor ti tuk timi tiwan ni ga na
na kan, Uwumbor aan cha u moo limofal aasubil,
kaan cha u koo ni kitiry ki bi chain na ponn nij,
tiwanyaan ni bi nmee kigbar kee ponn ni na.

20 Yesu u tuk timi tibor tee na bui ke, “Een, m ga
gir ni mala.”

Mbamon, Ndindaan Yesu, dan.

21 Tidindaan Yesu pa tinyoor a waanib momok
pu. Amii.

